
Os arquivos dos mosteiros (1)
OS TOMBOS MONASTICOS

Ao longo do tempo, as institucions relixiosas foron
perfeccionando as medidas de seguridade que garan-
tisen a perdurabilidade dos documentos dos
seus arquivos, particularmente daqueles que acredi-
taban a titularidade das suas posesions, dereitos e
rendas (doazons, compravendas, permutas, bulas
papais...) co fin de salvagardar a integridade do seu
patrimonio e, en consecuencia, a slia supervivencia
institucional e econdmica.

Entre outras formulas -como a de restrinxir o
acceso ao arquivo- confeccionaron cartularios, é
dicir, fixeron copias de seguridade en formato de
libro que no noroeste peninsular recibiron o nome de
tombos. Estas recompilacions permitian acceder
con rapidez ao contido dos documentos relevantes
ou de uso frecuente xa que eran copiados nun volume
de cdmoda consulta seguindo unha orde determi-
nada (cronoldxica, toponimica...). Ademais dos docu-
mentos, tamén podian facerse anotacidns referentes
4 administracion do patrimonio monastico.

Os documentos podian transcribirse na sua inte-
gridade ou ser resumidos con indicacion do lugar
onde se gardaba o orixinal e, ademais adoitaban
incluir indices que facilitaban a procura da informa-
cion. Por isto os tombos tamén servian de instru-
mentos de descricién e control arquivistico,
Xa que ao extractar o contido dos orixinais permitian
ter localizados os documentos que integraban o arqui-
Vo e atopalos con rapidez no momento necesario.

A parte destes fins utilitarios de tipo xuridico, admi-
nistrativo e arquivistico, os tombos tamén serviron
para construir a identidade institucional de cada
mosteiro a través da inclusién dunha crénica, histo-
ria, ou abadoloxio que algin monxe erudito (xeral-
mente o arquiveiro) tecia a partir dos documentos
mais antigos ou de falsificacions elaboradas para tal
fin. Remontandose aos tempos da fundacién monas-
tica, con estas cronicas preservdbase a memoria da
institucion e enxalzdbase a xenerosidade dos fun-
dadores e benfeitores do mosteiro, asi como a obra
dos abades mais reputados.

Precisamente esta é a parte que se conserva deste

tombo de San Clodio en cuxo prélogo se argu-
mentan con gran erudicion as razons que levaron
ao abade frei Antonio de Cuesta a encargar a sia
confeccion en 1595 para facer memoria dos “fun-
dadores y los mas bienechores, ... prebilegios y
bulas y excensiones que ... le fueron congedidos”,
e das “escripturas de donagion que personas
particulares con liberal mano mandaron a esta
santa cassa”

1595, [San Clodio do Ribeiro de Avia]

“Tumbo y declaracion de la propriedad (sic) que este monas-
terio de San Claudio tiene”.

Orixinal; papel; escritura humanistica; castelan; 225 x 355 mm.
AHPOuU. Mosteiro de Sta. M2 de San Clodio do Ribeiro de Avia, L 680.



Ourense, territorio monastico

Ourense é unha das provincias espafiolas con maior
numero de mosteiros a causa dunha tempera activi-
dade fundacional que parece arrancar no século VI e
gue ten o seu cénit entre os séculos X e Xll. Coa
reforma gregoriana do s. XI implantouse defini-
tivamente a regra de San Bieito, estendida ainda
mais polas fundacidns cistercienses do s. XII, que
viviran unha época de esplendor durante o s. XI11. A
grave crise baixomedieval dos séculos XIV-XV
seguiralle a cofiecida como reforma observante,
gque dende finais do s. XV introduciu importantes
transformaciéns na organizacion monéstica (reducién
do nimero de comunidades, dependencia das congre-
gacidns observantes de Castela e Valladolid...), e per-
mitiu superar o estado de corrupcién e decadencia
dos mostei-ros. Iniciouse coa ldade Moderna unha
etapa de estabilidade que perdurou ata principios do
século XIX.

O Estado Liberal, tras a sua definitiva implanta-
cién na década de 1830, decretou a Desamortiza-
cion de bens eclesiasticos que supuxo a exclaus-
tracién dos monxes, a supresion dos mosteiros e a
nacionalizacion e venda daqueles bens. Foi o fin dun
milenario pero caduco modelo social a través do cal
bieitos e cistercienses colonizaran e puxeran en labor
terras incultas, incorporaran novas técnicas e culti-
vos e realizaran unha tarefa de repoboacion e huma-
nizacion da paisaxe de Galicia.

Por todo isto, os mosteiros, ademais de comunida-
des relixiosas depositarias e transmisoras do saber
durante a ldade Media, tamén foran centros eco-
némicos e de poder cun papel decisivo na organi-
zacién socioecondmica: acumularan grandes patri-
monios que lles producian cuantiosos ingresos e
exerceran sefiorio xurisdicional sobre territorios e
vasalos grazas &s doazdns e privilexios cos que reis
e nobreza os patrocinaran xenerosamente. Asi foi
como o0s mosteiros ao longo desta dilatatada existencia
xeraron unha inxente masa documental que
hoxe serve para cofiecer a sUa historia e a das socie-
dades nas que foron engrenaxes fundamentais.

Tombos e arquivos dos mosteiros

A reforma observante marcou directrices que racio-
nalizaron 0 modo de administrar os mosteiros, polo
que desde entén os seus arquivos presentan series
documentais homoxéneas e unha organizacién in-
terna moi similar. Como o posto de arquiveiro era
unha responsabilidade relevante no aparato admi-
nistrativo, recaia nun monxe de sélida formacion xuri-
dica e cofiecementos de Arquivistica e Paleografia.

Estes arquiveiros adoitaban anotar nos tombos
recomendacions para o bo goberno do arquivo, o que
fai posible un achegamento as practicas arqui-
visticas e de xestidon daquel tempo. Asemade, 0s
tombos tamén permiten acercarse a organizacion e
contido do propio arquivo no momento da confec-
cion do cartulario, asi como ter noticia dos docu-
mentos cuxos orixinais xa non se conservan.

Téboa de contido ou indice dos documentos inseridos no Tombo
dourado do Mosteiro de Mel6n (século XVIII) referidos aos bens e
dereitos do mosteiro na freguesia de Santa Maria de Macendo.

Nos tombos copidronse aqueles papeis e pergami-
fios do arquivo que tifian especial valor para os mon-
Xes, en particular os que acreditaban titularidade
de bens e dereitos: doazdns, compravendas, per-
mutas, foros, censos, etc... Este tipo de documentos
revelan as vias de constitucion e acrecentamento do
patrimonio do mosteiro asi como os sistemas de
explotacion do mesmo.

Nos arquivos monasticos tamén se conservaban
os documentos producidos polas actividades de
xestion (contabilidades, memoriais cobradores de
rendas...), asi como aqueles outros producidos na
defensa das posesions e dereitos (preitos,
apeos, prorrateos...). Ademais podian atoparse
nomeamentos de xuices e escribans, xuizos de resi-
dencia, visitas a xurisdicions, etc., é dicir documen-
tacion xerada polos mosteiros na sta funcion de
sefiores de vasalos.

Tras a Desamortizacion do XIX, estes arquivos
serviron a Facenda Publica para administrar os bens
nacionalizados mentres tanto non foron vendidos
en poxa publica. Cando xa non resultaron precisos
para tal fin, a maior parte desta masa documental
foi centralizada en Madrid e logo integrada no
Arquivo Histérico Nacional desde a sua crea-
cion en 1866. Pero, a diferencia do que ocorreu na
maior parte do Estado, unha porcién substancial
dos fondos monasticos ourensans permaneceu nas
dependencias provinciais de Facenda e pasOu a
constituir a documentacion fundacional do Arquivo
Histdrico Provincial de Ourense cando este foi
creado en 1943. Iso converteuno na institucion
galega mais rica nun tipo de fondos cuxa informa-
cion é indispensable, non sé para a Historia da
Igrexa ou dos mosteiros, sendn tamén para cal-
quera aproximacion as épocas medieval e mo-
derna desde as mais diversas perspectivas.

